
prasthAnabhedaH

ப்ரஸ்தா²நபே⁴த:³

Document Information

Text title : prasthAnabhedaH

File name : prasthAnabheda.itx

Category : major_works, madhusUdanasarasvatI

Location : doc_z_misc_major_works

Author : madhusUdanasarasvatI

Transliterated by : Br. Pranipata Chaitanya pranipatachaitanya [ at ] yahoo.co.in

Proofread by : Sunder Hattangadi sunder at hotmail.com

Latest update : November 19, 2011

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 24, 2024

sanskritdocuments.org



prasthAnabhedaH

ப்ரஸ்தா²நபே⁴த:³

॥ ௐ தத்ஸத்³ப்³ரஹ்மணே நம:॥
॥ அத² மது⁴ஸூத³நஸரஸ்வதீக்ரு’தௌ ப்ரஸ்தா²நபே⁴த:³॥
அத²ஸர்வேஷாம் ஶாஸ்த்ராணாம் ப⁴க³வத்யேவ தாத்பர்யம் ஸாக்ஷாத்பரம்பரயா வேதி
ஸமாஸேந தேஷாம் ப்ரஸ்தா²நபே⁴தோ³ऽத்ரோத்³தி³ஶ்யதே । ததா²ஹி-ரு’க்³வேதோ³
யஜுர்வேத:³ஸாமவேதோ³ऽத²ர்வவேத³இதி வேதா³ஶ்சத்வார: । ஶிக்ஷா
கல்போ வ்யாகரணம் நிருக்தம் ச²ந்தோ³ ஜ்யோதிஷமிதி வேதா³ங்கா³நி ஷட் ।
புராணந்யாயமீமாம்ஸா த⁴ர்மஶாஸ்த்ராணி சேதி சத்வார்யுபாங்கா³நி ।
அத்ரோபபுராணாநாமபி புராணேऽந்தர்பா⁴வ: । வைஶேஷிகஶாஸ்த்ரஸ்ய
ந்யாயே, வேதா³ந்தஶாஸ்த்ரஸ்ய மீமாம்ஸாயாம், மஹாபா⁴ரதராமாயணயோ:
ஸாங்க்²யபாதஞ்ஜலபாஶுபதவைஷ்ணவாதீ³நாம் த⁴ர்மஶாஸ்த்ரே,மிலித்வா
சதுர்த³ஶ வித்³யா: । ததா²சோக்தம் யாஜ்ஞவல்க்யேந (1।3)
புராணந்யாயமீமாம்ஸாத⁴ர்மஶாஸ்த்ராங்க³மிஶ்ரிதா: ।
வேதா:³ஸ்தா²நாநி வித்³யாநாம் த⁴ர்மஸ்ய ச சதுர்த³ஶ ॥ இதி ।

ஏதா ஏவ சதுர்பி⁴ருபவேதை:³ஸஹிதா அஷ்டாத³ஶ வித்³யா ப⁴வந்தி ।
ஆயுர்வேதோ³ த⁴நுர்வேதோ³ க³ந்த⁴ர்வவேதோ³ऽர்த²ஶாஸ்த்ரம் சேதி சத்வார
உபவேதா:³ ।ஸர்வேஷாம் சாऽऽஸ்திகாநாமேதாவந்த்யேவ ஶாஸ்த்ரப்ரஸ்தா²நாநி ।
அந்யேஷாமப்யேகதே³ஶிநாமேதேஷ்வேவாந்தர்பா⁴வாத் ।
நநு நாஸ்திகாநாமபி ப்ரஸ்தா²நாந்தராணி ஸந்தி
தாந்யேதேஷ்வநந்தர்பா⁴வாத்ப்ரு’த²க்³க³ணயிதுமுசிதாநி ।
ததா²ஹி-ஶூந்யவாதே³நைகம் ப்ரஸ்தா²நம் மாத்⁴யமிகாநாம் ।
க்ஷணிகவிஜ்ஞாநமாத்ரவாதே³நாந்யத்³யோகா³சாராணாம் ।
ஜ்ஞாநாகாராநுமேயக்ஷணிகபா³ஹ்யார்த²வாதே³நாபரம் ஸௌத்ராந்திகாநாம் ।
ப்ரத்யக்ஷஸலக்ஷணக்ஷணிகபா³ஹ்யார்த²வாதே³நாபரம்
வைபா⁴ஷிகாணாம் । ஏவம் ஸௌக³தாநாம் ப்ரஸ்தா²நசதுஷ்டயம் ।
ததா² தே³ஹாத்மவாதே³நைகம் ப்ரஸ்தா²நம் சார்வாகாணாம் । ஏவம்

ப்ரஸ்தா²நபே⁴த:³

தே³ஹாதிரிக்ததே³ஹபரிமாணாத்மவாதே³ந த்³விதீயம் ப்ரஸ்தா²நம் தி³க³ம்ப³ராணாம் ।
ஏவம் மிலித்வா நாஸ்திகாநாம் ஷட் ப்ரஸ்தா²நாநி தாநி கஸ்மாந்நோச்யந்தே ।
ஸத்யம் । வேத³பா³ஹ்யத்வாத்தேஷாம் ம்லேச்சா²தி³ப்ரஸ்தா²நவத்பரம்பரயாऽபி
புருஷார்தா²நுபயோகி³த்வாது³பேக்ஷணீயமேவ ।இஹ ச ஸாக்ஷாத்³வா பரம்பரயா வா
புமர்தோ²பயோகி³நாம் வேதோ³பகரணாநாமேவ ப்ரஸ்தா²நாநாம் பே⁴தோ³ த³ர்ஶித: ।
ததோ
ந ந்யூநத்வஶங்காவகாஶ: । அத²ஸங்க்ஷேபேணைபாம் (ஸங்க்ஷேபேணையாம்?)
ப்ரஸ்தா²நாநாம் ஸ்வரூபபே⁴த³ஹேதுப்ரயோஜநபே⁴த³ உச்யதே பா³லாநாம்
வ்யுத்பத்தயே ।
தத்ர த⁴ர்மப்³ரஹ்மப்ரதிபாத³கமபௌருஷேயம் ப்ரமாணவாக்யம்
வேத:³ஸ ச மந்த்ரப்³ராஹ்மணாத்மக: । தத்ர மந்த்ரா
அநுஷ்டா²நகாரகபூ⁴தத்³ரவ்யதே³வதாப்ரகாஶகா: । தேऽபி த்ரிவிதா: ⁴ ।
ரு’க்³யஜு:ஸாமபே⁴தா³த் । தத்ர பாத³ப³த்³த⁴கா³யத்ர்யாதி³ச்ச²ந்தோ³விஶிஷ்டா
ரு’ச: “அக்³நிமீளே புரோஹிதம்” இத்யாத்³யா: । தா ஏவ கீ³திவிஶிஷ்டா:ஸாமாநி ।
தது³ப⁴யவிலக்ஷணாநி யஜூம்ஷி । அக்³நீத³க்³நீந்விஹரேத்யாதி³ஸம்போ³த⁴நரூபா
நிக³த³மந்த்ரா அபி யஜுரந்தர்பூ⁴தா ஏவ । ததே³வம் நிரூபிதா மந்த்ரா: ।
ப்³ராஹ்மணமபி த்ரிவித⁴ம், விதி⁴ரூபமர்த²வாத³ரூபம் தது³ப⁴யவிலக்ஷணரூபம்
ச । தத்ர ஶப்³த³பா⁴வநாவிதி⁴ரிதி ப⁴ட்டா: । நியோகோ³ விதி⁴ரிதி
ப்ராபா⁴காரா: । இஷ்டஸாத⁴நதாவிதி⁴ரிதி தார்கிகாத³ய:ஸர்வே ।
விதி⁴ரபி சதுர்வித: ⁴ । உத்பத்த்யதி⁴காரவிநியோக³ப்ரயோக³பே⁴தா³த் । தத்ர
கர்மஸ்வரூபமாத்ரபோ³த⁴கோ விதி⁴ருத்பத்திவிதி⁴ராக்³நேயோऽஷ்டாகபாலோ
ப⁴வதீத்யாதி:³ ।
ஸேதிகர்தவ்யதாகஸ்ய கரணஸ்ய யாகா³தே:³ ப²லஸம்ப³ந்த⁴போ³த⁴கோ
விதி⁴ரதி⁴காரவிதி⁴ர்த³ர்ஶபூர்ணமாஸாப்⁴யாம் ஸ்வர்க³காமோ யஜேதேத்யாதி:³ ।
அங்க³ஸம்ப³ந்த⁴போ³த⁴கோ விதி⁴ர்விநியோக³விதி⁴ர்வ்ரீஹிபி⁴ர்யஜேத
ஸமிதோ⁴ யஜதீத்யாதி:³ । ஸாங்க³ப்ரதா⁴நகர்மப்ரயோகை³க்யபோ³த⁴க:
பூர்வோக்தவிதி⁴த்ரயமேலநரூப: ப்ரயோக³விதி:⁴ ।ஸ ச ஶ்ரௌத இத்யேகே
கல்ப்ய இத்யபரே । கர்மஸ்வரூபம் ச த்³விவித⁴ம்-கு³ணகர்மார்த²கர்ம
ச, தத்ர க்ரதுகர்மகாரகாண்யாஶ்ரித்ய விஹிதம் கு³ணகர்ம । தத³பி
சதுர்வித⁴ம் । உத்பத்த்யாப்யவிக்ரு’திஸம்ஸ்க்ரு’திபே⁴தா³த் । தத்ர வஸந்தே
ப்³ராஹ்மணோऽக்³நீநாத³தீ⁴த யூபம் தக்ஷதீத்யாதா³வாதா⁴நதக்ஷணாதி³நா

ப்ரஸ்தா²நபே⁴த:³

ஸம்ஸ்காரவிஶேஷவிஶிஷ்டாऽக்³நியூபாதே³ருத்பத்தி: ।ஸ்வாத்⁴யாயோऽத்⁴யேதவ்யோ
கா³ம் பயோ தோ³க்³தீ⁴த்யாதா³வத்⁴யயநதோ³ஹநாதி³நா வித்³யமாநஸ்யைவ
ஸ்வாத்⁴யாயபய: ப்ரப்⁴ரு’தே: ப்ராப்தி: । ஸோமமபி⁴ஷுணோதி
வ்ரீஹீநவஹந்த்யாஜ்யம் விலாபயதீத்யாதா³வபி⁴பவாவகா⁴தவிலாபநை:
ஸோமாதீ³நாம் விகார: । வ்ரீஹீந்ப்ரோக்ஷதி பத்ந்யவேக்ஷத இத்யாதௌ³

ப்ரோக்ஷணாவேக்ஷணாதி³பி⁴ர்வ்ரீஹ்யாதி³த்³ரவ்யாணாம் ஸம்ஸ்கார: । ஏதச்சதுஷ்டயம்
சாங்க³மேவ । ததா² க்ரதுகாரகாண்யாஶ்ரித்ய விஹிதமர்த²கர்ம ச
த்³விவித⁴ம்-அங்க³ம் ப்ரதா⁴நம் ச । அந்யார்த²மங்க³ம் । அநந்யார்த²ம்
ப்ரதா⁴நம் । அங்க³மபி த்³விவித⁴ம்-ஸம்நிபத்யோபகாரகமாராது³பகாரகம் ச ।
தத்ர ப்ரதா⁴நஸ்வரூபநிர்வாஹகம் ப்ரத²மம் । ப²லோபகாரி த்³விதீயம் । ஏவம்
ஸம்பூர்ணாங்க³ஸஹிதோ விதி: ⁴ ப்ரக்ரு’தி: । விகலாங்க³ஸம்யுக்தோ விதி⁴ர்விக்ரு’தி: ।
தது³ப⁴யவிலக்ஷணோ விதி⁴ர்த³ர்விஹோம: । ஏவமந்யத³ப்யூஹ்யம் । ததே³வம்
நிரூபிதோ விதி⁴பா⁴க:³ । ப்ராஶஸ்த்யநிந்தா³ந்யதரலக்ஷணயா விதி⁴விஶேஷபூ⁴த
வாக்யமர்த²வாத:³ ।ஸ ச த்ரிவித: ⁴-கு³ணவாதோ³ऽநுவாதோ³பூ⁴தார்த²வாத³ஶ்சேதி ।
தத்ர ப்ரமாணாந்தரவிருத்³தா⁴ர்த²போ³த⁴கோ கு³ணவாத³ஆதி³த்யோ யூப இத்யாதி:³ ।
ப்ரமாணாந்தரப்ராப்த்யர்த²போ³த⁴கோऽநுவாதோ³ऽக்³நிர்ஹிமஸ்ய பே⁴ஷஜமித்யாதி:³ ।
ப்ரமாணாந்தரவிரோத⁴தத்ப்ராப்திரஹிதார்த²போ³த⁴கோ பூ⁴தார்த²வாத³இந்த்³ரோ
வ்ரு’த்ராய வஜ்ரமுத்³யச்ச²தி³த்யாதி:³ । தது³க்தம்–

விரோதே⁴ கு³ணவாத:³ஸ்யாத³நுவாதோ³ऽவதா⁴ரிதே,
பூ⁴தார்த²வாத³ஸ்தத்³தா⁴நாத³ர்த²வாத³ஸ்த்ரிதா⁴ மத:॥ இதி ।

தத்ர த்ரிவிதா⁴நாமப்யர்த²வாதா³நாம் விதி⁴ஸ்துதிபரத்வே
ஸமாநேऽபி பூ⁴தார்த²வாதா³நாம் ஸ்வார்தே²ऽபி ப்ராமாண்யம்
தே³வதாதி⁴கரணந்யாயாத் । அபா³தி⁴தாஜ்ஞாதஜ்ஞாபகத்வம் ஹி ப்ராமாண்யம் ।
தச்சாபா³தி⁴தவிஷயத்வாஜ்ஜ்ஞாதஜ்ஞாபகத்வாச்ச ந கு³ணவாதா³நுவாத³யோ: ।
பூ⁴தார்த²ஸ்ய து ஸ்வார்தே² தாத்பர்யரஹிதஸ்யாப்யௌத்ஸர்கி³கம்
ப்ராமாண்யம் விஹந்யதே । ததே³வம் நிரூபிதோऽர்த²வாத³பா⁴க:³ ।
வித்⁴யர்த²வாதோ³ப⁴யவிலக்ஷணம் து வேதா³ந்தவாக்யம் ।
தச்சாஜ்ஞாதஜ்ஞாபகத்வேऽப்யநுஷ்டா²நாப்ரதிபாத³கத்வாந்ந
விதி: ⁴ ।ஸ்வத: புருஷார்த²பரமாநந்த³ஜ்ஞாநாத்மகப்³ரஹ்மணி
ஸ்வார்த² உபக்ரமோபஸம்ஹாராதி³ஷட்³வித⁴தாத்பர்யலிங்க³வத்தயா
ஸ்வத: ப்ரமாணபூ⁴தம் ஸர்வாநபி விதீ⁴நந்த:கரணஶுத்³தி⁴த்³வாரா

ஸ்வவிஶேஷதாமாபாத³யத³ந்யஶேஷத்வாபா⁴வாச்ச । தஸ்மாது³ப⁴யவிலக்ஷணமேவ
வேதா³ந்தவாக்யம் । தச்ச க்வசித³ஜ்ஞாதஜ்ஞாபகத்வமாத்ரேண விதி⁴ரிதி
வ்யபதி³ஷ்யதே விதி⁴பத³ரஹிதப்ரமாணவாக்யத்வேந க்வசித்³பூ⁴தார்த²வாத³இதி
வ்யவஹ்ரியத இதி ந தோ³ஷ: । ததே³வம் நிரூபிதம் த்ரிவித⁴ம் ப்³ராஹ்மணம் ।
ஏவம் ச கர்மகாண்ட³ப்³ரஹ்மகாண்டா³த்மகோ வேதோ³ த⁴ர்மார்த²காமமோக்ஷஹேது:

।
ஸ: ச ப்ரயோக³த்ரயேண யஜ்ஞநிர்வாஹார்த²ம்ரு’க்³யஜு:ஸாமபே⁴தே³ந
பி⁴ந்ந: । தத்ர ஹோத்ரப்ரயோக³ ரு’க்³வேதே³ந,ஆத்⁴வர்யவப்ரயோகோ³
யஜுர்வேதே³ந,ஔத்³கா³த்ரப்ரயோக:³ஸாமவேதே³ந, ப்³ராஹ்மயாஜமாநப்ரயோகௌ³

த்வத்ரைவாந்தர்பூ⁴தௌ । அத²ர்வவேத³ஸ்து யஜ்ஞாநுபயுக்த:
ஶாந்திபௌஷ்டிகாபி⁴சாராதி³கர்மப்ரதிபாத³கத்வேநாத்யந்தவிலக்ஷண ஏவ । ஏவம்
ப்ரவசநபே⁴தா³த்ப்ரதிவேத³ம் பி⁴ந்நா பூ⁴யஸ்ய: ஶாகா:² । ஏவம் ச கர்மகாண்டே³
வ்யாபாரபே⁴தே³ऽபி ஸர்வாஸாம் வேத³ஶாகா²நாமேகரூபத்வமேவ ப்³ரஹ்மகாண்டே³ ।
இதி சதுர்ணாம் வேதா³நாம் ப்ரயோஜநபே⁴தே³ந பே⁴த³ உக்த: । அதா²ங்கா³நாமுச்யதே
।
தத்ர ஶிக்ஷாயா உதா³த்தாநுதா³த்தஸ்வரிதஹ்ரஸ்வதீ³ர்க⁴ப்லுதாதி³விஶிஷ்ட-
ஸ்வரவ்யஞ்ஜநாத்மகவர்ணோச்சாரணவிஶேஷஜ்ஞாநம் ப்ரயோஜநம் ।
தத³பா⁴வே மந்த்ராணாமநர்த²கத்வாத் । ததா²சோக்தம் (ஶி- 52)
மந்த்ரோ ஹீந:ஸ்வரதோ வர்ணதோ வா

மித்²யாப்ரயுக்தோ ந தமர்த²மாஹ ।
ஸ வாக்³வஜ்ரோ யஜமாநம் ஹிநஸ்தி

யதே²ந்த்³ரஶத்ரு:ஸ்வரதோऽபராதா⁴த் ॥ இதி ।
தத்ர ஸர்வ வேத³ஸாதா⁴ரணீ ஶிக்ஷா । அத² ஶிக்ஷாம்
ப்ரவக்ஷ்யாமீத்யாதி³பங்சக²ண்டா³த்மிகா பாணிநிநா ப்ரகாஶிதா । ப்ரதிவேத³ஶாக²ம்
ச பி⁴ந்நரூபா ப்ராதிஶாக்²யஸம்ஜ்ஞிதாऽந்யைரேவ முநிபி: ⁴ ப்ரத³ர்ஶிதா ।
ஏவம் வைதி³கபத³ஸாது⁴த்வஜ்ஞாநேநோஹாதி³கம் வ்யாகரணஸ்ய ப்ரயோஜநம் ।
தச்ச
வ்ரு’த்³தி⁴ராதை³ஜித்யாத்³யத்⁴யாயாஷ்டகாத்மகம் மஹேஶ்வரப்ரஸாதே³ந ப⁴க³வதா
பாணிநிநைவ ப்ரகாஶிதம் । தத்ர காத்யாயநேந முநிநா பாணிநீயஸூத்ரேஷு
வார்திகம் விரசிதம் । தத்³வார்திகஸ்யோபரி ச ப⁴க³வதா முநிநா
பதஞ்ஜலிநா மஹாபா⁴ஷ்யமாரசிதம் । ததே³தத்த்ரிமுநி வ்யாகரணம் வேதா³ங்க³ம்

மாஹேஶ்வரமித்யாக்²யாயதே கௌமாராதி³வ்யாகரணாநி து ந வேதா³ங்கா³நி கிந்து
லௌகிகப்ரயோக³மாத்ரஜ்ஞாநார்தா²நீத்யவக³ந்தவ்யம் ।
ஏவம் ஶிக்ஷாவ்யாகரணாப்⁴யாம் வர்ணோச்சாரணபத³ஸாது⁴த்வே ஜ்ஞாதே
வைதி³கமந்த்ரபதா³நாமர்த²ஜ்ஞாநாகாங்க்ஷாயாம் தத³ர்த² ப⁴க³வதா யாஸ்கேந
ஸமாம்நாய:ஸமாம்நாத:ஸ வ்யாக்²யாதவ்ய இத்யாதி³த்ரயோத³ஶாத்⁴யாயகம்
நிருக்தமாராசிதம் । தத்ர ச நாமாக்²யாதநிபாதோபஸர்க³பே⁴தே³ந சதுர்வித⁴ம்
பத³ஜாதம் நிரூப்ய வைதி³கமந்த்ரபதா³நாமர்த:² ப்ரகாஶித: । மந்த்ராணாம்
சாநுஷ்டே²யார்த²ப்ரகாஶநத்³வாரேணைவ கரணத்வாத்பதா³ர்த²ஜ்ஞாநாதீ⁴நத்வாச்ச
வாக்யார்த²ஜ்ஞாநஸ்ய மந்த்ரஸ்த²பதா³ர்த²ஜ்ஞாநாய
நிருக்தமவஶ்யமபேக்ஷிதமந்யதா²ऽநுஷ்டா²நாஸம்ப⁴வாத் ।
ஸ்ரு’ண்யேவ ஜர்ப⁴ரீ துர்ப²ரீ தூ இத்யாதி³ து³ரூஹாணாம் (நிரு.13-5)

ப்ரகாராந்தரேணார்த²ஜ்ஞாநஸ்யாஸம்ப⁴வநீயத்வாச்ச । ஏவம் நிக⁴ண்டவோऽபி
வைதி³கத்³ரவ்யதே³வதாத்மகபதா³ர்த²பர்யாயஶப்³தா³த்மகா நிருக்தாந்தர்பூ⁴தா
ஏவ । தத்ராபி நிக⁴ண்டுஸம்ஜ்ஞக: பஞ்சாத்⁴யாயாத்மகோ க்³ரந்தோ² ப⁴க³வதா
யாஸ்கேநைவ க்ரு’த: ।
ஏவம்ரு’ங்மந்த்ராணாம் பாத³ப³த்³த⁴ச்ச²ந்தோ³விஶேஷவிஶிஷ்டத்வாத்தத³ஜ்ஞாநே ச
நிந்தா³ஶ்ரவணாச்ச²ந்தோ³விஶேஷநிமித்தாநுஷ்டா²நவிஶேஷவிதா⁴நாச்ச ।
ச²ந்தோ³ஜ்ஞாநாகாங்க்ஷாயாம் தத்ப்ரகாஶநாய தீ: ⁴ ஶ்ரீ:

ஸ்த்ரீமித்யாத்³யஷ்டாத்⁴யாயாத்மிகா ச²ந்தோ³விவ்ரு’திர்ப⁴க³வதா பிங்க³லேந
விரசிதா ।
தத்ராப்யலௌகிகமித்யந்தேநாத்⁴யாயத்ரயேண கா³யத்ர்யுஷ்ணிக³நுஷ்டுப்³ப்³ரு’ஹதீ
பங்க்திஸ்த்ரிஷ்டுப்³ஜக³தீதி ஸப்த ச்ச²ந்தா³ம்ஸி ஸாவாந்தரபே⁴தா³நி நிரூபிதாநி ।
அத² லௌகிகமித்யாரப்⁴யாத்⁴யாயபஞ்சகேந புராணேதிஹாஸாதா³வுபயோகீ³நி
லௌகிகாநி ச்ச²ந்தா³ம்ஸி ப்ரஸங்கா³ந்நிரூபிதாநி வ்யாகரணே
லௌகிகபத³நிரூபணவத் ।
ஏவம் வைதி³ககர்மாங்க³த³ர்ஶாதி³காலஜ்ஞாநாய ஜ்யௌதிஷம் ப⁴க³வதாऽऽதி³த்யேந
க³ர்கா³தி³பி⁴ஶ்ச ப்ரணீதம் ப³ஹுவித⁴மேவ ।
ஶாகா²ந்தரீயகு³ணோபஸம்ஹாரேண வைதி³காநுஷ்டா²நக்ரமவிஶேஷஜ்ஞாநாய
கல்பஸூத்ராணி தாநி ச ப்ரயோக³த்ரயபே⁴தா³த்த்ரிவிதா⁴நி । தத்ர
ஹௌத்ரப்ரயோக³ப்ரதிபாத³காந்யாஶ்வலாயநஶாங்கா²யநாதி³ப்ரணீதாநி ।

prasthAnabheda.pdf 5



ப்ரஸ்தா²நபே⁴த:³

ஆத்⁴வர்யவப்ரயோக³ப்ரதிபாத³காநி பௌ³தா⁴யநாபஸ்தம்ப³காத்யாயநாதி³ப்ரணீதாநி
।
ஔத்³கா³த்ரப்ரயோக³ப்ரதிபாத³காநி லாட்யாயநத்³ராஹ்வ்யாயணாதி³ப்ரணீதாநி ।
ஏவம் நிரூபித:ஷண்ணாமங்கா³நாம் ப்ரயோஜநபே⁴த:³ ।
சதுர்ணாமுபாங்கா³நாமது⁴நோச்யதே । தத்ர
ஸர்க³ப்ரதிஸர்க³வம்ஶமந்வந்தரவம்ஶாநுசரிதப்ரதிபாத³காநி
ப⁴க³வதா பா³த³ராயணேந க்ரு’தாநி புராணாநி தாநி ச ப்³ராஹ்மம் பாத்³மம்
வைஷ்ணவம்
ஶைவம் பா⁴க³வதம் நாரதீ³யம் மார்கண்டே³யமாக்³நேயம் ப்³ரஹ்மவைவர்தம்
லைங்க³ம் வாராஹம் ஸ்காந்த³ம் வாமநம் கௌர்மம் மாத்ஸ்யம் கா³ருட³ம்
ப்³ரஹ்மாண்ட³ம்
சேத்யஷ்டாத³ஶ ।
ஆத்³யம் ஸநத்குமாரேண ப்ரோக்தம் வேத³விதா³ம் வரா: ।
த்³விதீயம் நாரஸிம்ஹாக்²யம் த்ரு’தீயம் நாந்த³மேவ ச ॥
சதுர்த²ம் ஶிவத⁴ர்யாக்²யம் தௌ³ர்வாஸம் பஞ்சமம் விது:³ ।
ஷஷ்ட²ம் து நாரதீ³யாக்²யம் காபிலம் ஸப்தமம் விது:³॥
அஷ்டமம் மாநவம் ப்ரோக்தம் ததஶ்சோஶநஸேரிதம் ।
ததோ ப்³ரஹ்மாண்ட³ஸம்ஜ்ஞம் து வாருணாக்²யம் தத: பரம் ॥
தத: காலீபுராணாக்²யம் வாஶிஷ்ட²ம் முநிபுங்க³வா: ।
ததோ வாஶிஷ்ட²ம் லைங்கா³க்²யம் ப்ரோக்தம் மாஹேஶ்வரம் பரம் ॥
தத:ஸாம்ப³புராணாக்²யம் தத: ஸௌரம் மஹாத்³பு⁴தம் ।
பாராஶரம் தத: ப்ரோக்தம் மாரீசாக்²யம் தத: பரம் ॥
பா⁴ர்க³வாக்²யம் தத: ப்ரோக்தம் ஸர்வத⁴ர்மார்த²ஸாத⁴கம் ।
ஏவமுபபுராணாந்யேகப்ரகாராணி த்³ரஷ்டவ்யாநி ।

ந்யாய ஆந்வீக்ஷிகீ பஞ்சாத்⁴யாயீ கௌ³தமேந ப்ரணீதா ।
ப்ரமாணப்ரமேயஸம்ஶயப்ரயோஜநத்³ரு’ஷ்டாந்தஸித்³தா⁴ந்தாவயவதர்கநிர்ணயவாத³-
ஜல்பவிதண்டா³ஹேத்வாபா⁴ஸச்ச²லஜாதிநிக்³ரஹஸ்தா²நாக்²யாநாம்
ஷோட³ஶபதா³ர்தா²நாமுத்³தே³ஶலக்ஷணபரீக்ஷாபி⁴ஸ்தத்த்வஜ்ஞாநம் தஸ்யா:
ப்ரயோஜநம் । ஏவம் த³ஶாத்⁴யாயம் வைஶேஷிகம் ஶாஸ்த்ரம் கணாதே³ந

ப்ரணீதம் । த்³ரவ்யகு³ணகர்மஸாமாந்யவிஶேஷஸமவாயாநாம் ஷண்ணாம்
பதா³ர்தா²நாமபா⁴வஸப்தமாநாம் ஸாத⁴ர்ம்யவைத⁴ர்ம்யாப்⁴யாம் வ்யுத்பாத³நம் தஸ்ய
ப்ரயோஜநம் । ஏதத³பி ந்யாயபதே³நோக்தம் ।
ஏவம் மீமாம்ஸாऽபி த்³விவிதா⁴, கர்மமீமாம்ஸா ஶாரீரகமீமாம்ஸா ச ।
தத்ர த்³வாத³ஶாத்⁴யாயீ கர்மமீமாம்ஸா ᳚அதா²தோ த⁴ர்மஜிஜ்ஞாஸா
இத்யாத்³யந்வாஹார்யே ச (16) த³ர்ஶநாதி³த்யந்தா ப⁴க³வதா
ஜைமிநிநா ப்ரணீதா । தத்ர த⁴ர்மப்ரமாணம் । த⁴ர்மபே⁴தா³பே⁴தௌ³ ।
ஶேஷஶேஷிபா⁴வ: । க்ரத்வர்த²புருஷார்த²பே⁴தே³ந ப்ரயுக்திவிஶேஷ: ।
ஶ்ருத்யர்த²பட²நாதி³பி: ⁴ க்ரமபே⁴த:³ । அதி⁴காரவிஶேஷ:

ஸாமாந்யாதிதே³ஶ: । விஶேஷாதிதே³ஶ: ।ஊஹ: । பா³த: ⁴ । தந்த்ரம் ।
ப்ரஸங்க³ஶ்சேதி க்ரமேண த்³வாத³ஶாத்⁴யாயாநாமர்த:² ।
ததா²ஸங்கர்ஷணகாண்ட³மப்யத்⁴யாயசதுஷ்டயாத்மகம்
ஜைமிநிப்ரணீதம் । தச்ச தே³வதாகாண்ட³ஸம்ஜ்ஞயா
ப்ரஸித்³த⁴மப்யுபாஸநாக்²யகர்மப்ரதிபாத³கத்வாத்கர்மமீமாம்ஸாந்தர்க³தமேவ ।
ததா² சதுரத்⁴யாயீ ஶாரீரகமீமாம்ஸா ’அதா²தோ ப்³ரஹ்மஜிஜ்ஞாஸா’
இத்யாதி³ரநாவ்ரு’த்தி: ஶப்³தா³தி³த்யந்தா ஜீவப்³ரஹ்மைகத்வஸாக்ஷாத்காரஹேது:

ஶ்ரவணாக்²யவிசாரப்ரதிபாத³காந்ந்யாயாநுபத³ர்ஶயந்தீ ப⁴க³வதா பா³த³ராயணேந
க்ரு’தா । தத்ர ஸர்வேஷாமபி வேதா³ந்தவாக்யாநாம் ஸாக்ஷாத்பரம்பராயா வா
ப்ரத்யக³பி⁴ந்நாऽத்³விதீயே ப்³ரஹ்மணி தாத்பர்யமிதி ஸமந்வய: ப்ரத²மாத்⁴யாயேந
ப்ரத³ர்ஶித: । தத்ர ச ப்ரத²மே பாதே³ஸ்பஷ்டப்³ரஹ்மலிங்க³யுக்தாநி
வாக்யாநி விசாரிதாநி । த்³விதீயே த்வஸ்பஷ்டலிங்கா³ந்யுபாஸ்யப்³ரஹ்மவிஷயாணி
।
த்ரு’தீயே பாதே³ऽஸ்பஷ்ட ப்³ரஹ்மலிங்கா³நி ப்ராயஶோ ஜ்ஞேயப்³ரஹ்மவிஷயாணி ।
ஏவம் பாத³த்ரயேணம் வாக்யவிசார:ஸமாபித: । சதுர்த²பாதே³ து
ப்ரதா⁴நவிஷயத்வேந ஸந்தி³ஹ்யமாநாந்யவ்யக்தாஜாதி³பதா³நி சிந்திதாநி ।
ஏவம் வேதா³ந்தாநாமத்³வயே ப்³ரஹ்மணி ஸித்³தே⁴ ஸமந்வயே தத்ர
ஸம்பா⁴விதஸ்ம்ரு’திதர்காதி³ப்ரயுக்தைஸ்தர்கைர்விரோத⁴மாஶங்க்ய
தத்பரிஹார: க்ரியத இத்யவிரோதோ⁴ த்³விதீயாத்⁴யாயேந த³ர்ஶித: ।
தத்ராऽऽத்³யபாதே³ஸாங்க்²யயோக³காணாதா³தி³ஸ்ம்ரு’திபி: ⁴
ஸாங்க்²யாதி³ப்ரயுக்தைஸ்தர்கைஶ்ச விரோதோ⁴ வேதா³ந்தஸமந்வயஸ்ய
பரிஹ்ரு’த: । த்³விதீயே பாதே³ஸாங்க்²யாதி³மதாநாம் து³ஷ்டத்வம் ப்ரதிபாதி³தம் ।

ப்ரஸ்தா²நபே⁴த:³

ஸ்வபக்ஷஸ்தா²பநபரபக்ஷநிவாரணரூபபர்வத்³வயாத்மகத்வாத்³விசாரஸ்ய ।
த்ரு’தீயே பாதே³ மஹாபூ⁴தஸ்ரு’ஷ்ட்யாதி³ஶ்ருதீநாம் பரஸ்பர விரோத: ⁴
பூர்வபா⁴கே³ண பரிஹ்ரு’த: । உத்தரபா⁴கே³ண து ஜீவவிஷயாணாம் ।
சதுர்த²பாதே³,இந்த்³ரியவிஷயஶ்ருதீநாம் விரோத: ⁴ பரிஹ்ரு’த: ।
த்ரு’தீயேऽத்⁴யாயே ஸாத⁴நநிரூபணம் । தத்ர ப்ரத²மே
பாதே³ ஜீவஸ்ய பரலோகக³மநாக³மநநிரூபணேண வைராக்³யம்
நிரூபிதம் । த்³விதீயே பாதே³ பூர்வபா⁴கே³ண த்வம்பதா³ர்த:² ஶோதி⁴த: ।
உத்தரபா⁴கே³ண தத்பதா³ர்த:² । த்ரு’தீயே பாதே³ நிர்கு³ணே ப்³ரஹ்மணி
நாநாஶாகா²படி²தபுநருக்தபதோ³பஸம்ஹார: க்ரு’த: । ப்ரஸங்கா³ச்ச
ஸகு³ணநிர்கு³ணவித்³யாஸு ஶாகா²ந்தரீயகு³ணோபஸம்ஹாராநுபஸம்ஹாரௌ
நிரூபிதௌ । சதுர்தே² பாதே³ நிர்கு³ணப்³ரஹ்மவித்³யாயா
ப³ஹிரங்க³ஸாத⁴நாந்யாஶ்ரமயஜ்ஞாதீ³ந்யந்தரங்க³ஸாத⁴நாநி
ஶமத³மநிதி³த்⁴யாஸநாதீ³நி ச நிரூபிதாநி । சதுர்தே²ऽத்⁴யாயே
ஸகு³ணநிர்கு³ணவித்³யயோ: ப²லவிஶேஷநிர்ணய: க்ரு’த: । தத்ர
ப்ரத²மே பாதே³ ஶ்ரவணாத்³யாவ்ரு’த்த்யா நிர்கு³ணம் ப்³ரஹ்ம ஸாக்ஷாத்க்ரு’த்ய
ஜீவத: பாபபுண்யாலேபலக்ஷணா ஜீவந்முக்திரபி⁴ஹிதா । த்³விதீயே
பாதே³ ம்ரியமாணஸ்யோத்க்ராந்திப்ரகாரஶ்சிந்தித: । த்ரு’தீயே பாதே³
ஸகு³ணப்³ரஹ்மவிதோ³ ம்ரு’தஸ்யோத்தரமார்கோ³ऽபி⁴ஹித: । சதுர்தே² பாதே³
பூர்வபா⁴கே³ண நிர்கு³ணப்³ரஹ்மவிதோ³ விதே³ஹகைவல்யப்ராப்திருக்தா ।
உத்தரபா⁴கே³ண
ஸகு³ணப்³ரஹ்மவிதோ³ப்³ரஹ்மலோகஸ்தி²திருக்தேதி ।இத³மேவஸர்வஶாஸ்த்ராணாம்
மூர்த⁴ந்யம் । ஶாஸ்த்ராந்தரம் ஸர்வமஸ்யைவ ஶேஷபூ⁴தமிதீத³மேவ
முமுக்ஷுபி⁴ராத³ரணீயம் ஶ்ரீஶங்கரப⁴க³வத்பாதோ³தி³தப்ரகாரேணேதி ரஹஸ்யம் ।
ஏவம் த⁴ர்மஶாஸ்த்ராணி மநுயாஜ்ஞவல்க்யவிஷ்ணுயமாங்கி³ரோவஸிஷ்ட²-
த³க்ஷஸம்வர்தஶாதாதபபராஶரகௌ³தமஶங்க²லிகி²த-
ஹாரீதாபஸ்தம்போ³ஶநோவ்யாஸகாத்யாயநப்³ரு’ஹஸ்பதி-
தே³வலநாரத³பைடீ²நஸிப்ரப்⁴ரு’திபி: ⁴
க்ரு’தாநி வர்ணாஶ்ரமத⁴ர்மவிஶேஷாணாம் விபா⁴கே³ந ப்ரதிபாத³காநி । ஏவம்
வ்யாஸக்ரு’தம் மஹாபா⁴ரதம் வால்மீகிக்ரு’தம் ராமாயணம் ச த⁴ர்மஶாஸ்த்ரம்
ஏவாந்தர்பூ⁴தம் ஸ்வயமிதிஹாஸத்வேந ப்ரஸித்³த⁴ம் ।ஸாங்க்²யாதீ³நாம்
த⁴ர்மஶாஸ்த்ராந்தர்பா⁴வேऽபீஹ ஸ்வஶப்³தே³நைவ நிர்தே³ஶாத்ப்ரு’த²கே³வ

ப்ரஸ்தா²நபே⁴த:³

ஸங்க³திர்வாச்யா ।
அத² வேத³ சதுஷ்டயஸ்ய க்ரமேண சத்வார உபவேதா:³ ।
தத்ராऽऽயுர்வேத³ஸ்யாஷ்டௌ ஸ்தா²நாநி ப⁴வந்தி ஸூத்ரம்
ஶாரீரமைந்த்³ரியம் சிகித்ஸா நிதா³நம் விமாநம் விகல்ப:ஸித்³தி⁴ஶ்சேதி ।
ப்³ரஹ்மப்ரஜாபத்யஶ்வித⁴ந்வந்தரீந்த்³ரப⁴ரத்³வாஜாத்ரேயாக்³நிவேஶ்யாதி³பி⁴ருபதி³ஷ்டஶ்சரகேண
ஸங்க்ஷிப்த: । தத்ரைவ ஸுஶ்ருதேந பஞ்சஸ்தா²நாத்மகம் ப்ரஸ்தாநாந்தரம்
க்ரு’தம் । ஏவம் வாக்³ப⁴டாதி³நாऽபி ப³ஹுதே⁴தி ந ஶாஸ்த்ரபே⁴த:³ ।
காமஶாஸ்த்ரமப்யாயுர்வேதா³ந்தர்க³தமேவ । தத்ரைவ ஸுஶ்ருதேந
வாஜீகரணாக்²யகாமஶாஸ்த்ராபி⁴தா⁴நாத் ।தத்ர வாத்ஸ்யாயநேந பஞ்சாத்⁴யாயாத்மகம்
காமஶாஸ்த்ரம் ப்ரணீதம் । தஸ்ய ச விஷயவைராக்³யமேவ ப்ரயோஜநம் ।
ஶாஸ்த்ரோத்³தீ³பிதமார்கே³ணாபி விஷயபோ⁴கே³ து:³க²மாத்ரபர்யவஸாநாத் ।
சிகித்ஸாஶாஸ்த்ரஸ்ய ரோக³தத்ஸாத⁴நரோக³நிவ்ரு’த்திதத்ஸாத⁴நஜ்ஞாநம்
ப்ரயோஜநம் ।
ஏவம் த⁴நுர்வேத:³ பாத³சதுஷ்டயாத்மகோ விஶ்வாமித்ரப்ரணீத: । தத்ர
ப்ரத²மோ தீ³க்ஷாபாத:³ । த்³விதீயா:ஸங்க்³ரஹபாத:³ । த்ரு’தீய:
ஸித்³தி⁴பாத:³ । சதுர்த:² ப்ரயோக³பாத:³ । தத்ர ப்ரத²மே பாதே³
த⁴நுர்லக்ஷணமதி⁴காரிநிரூபணம் ச க்ரு’தம் । அத்ர த⁴நு:ஶப்³த³ஶ்சாபே
ரூடோ⁴ऽபி த⁴நுர்விதா⁴யுதே⁴ ப்ரவர்ததே । தச்சதுர்வித⁴ம்-முக்தமமுக்தம்
முக்தாமுக்தம் யந்த்ரமுக்தம் ।முக்தம் சக்ராதி³ । அமுக்தம் க²ட்³கா³தி³ ।
முக்தாமுக்தம் ஶல்யாவாந்தரபே⁴தா³தி³ । யந்த்ரமுக்தம் ஶராதி³ । தத்ர
முக்தமஸ்த்ரமுச்யதே । அமுக்தம் ஶஸ்த்ரமித்யுச்யதே । தத³பி
ப்³ராஹ்மவைஷ்ணவபாஶுபதப்ராஜாபத்யாக்³நேயாதி³பே⁴தா³த³நேகவித⁴ம் । ஏவம்
ஸாதி⁴தை³வதேஷு ஸமந்த்ரகேஷு சதுர்விதா⁴யுதே⁴ஷு யேஷாமதி⁴கார:
க்ஷத்ரியகுமாராணாம் தத³நுயாயிநாம் ச தே ஸர்வே சதுர்விதா: ⁴ பதா³திரத²
க³ஜதுருகா³ரூடா: ⁴ । தீ³க்ஷாபி⁴ஷேகஶகுநமங்க³ளகரணாதி³கம் ச
ஸர்வமபி ப்ரத²மே பாதே³ நிரூபிதம் ।ஸர்வேஷாம் ஶஸ்த்ரவிஶேஷாணாமாசார்யஸ்ய
ச லக்ஷணபூர்வகம் ஸங்க்³ரஹணப்ரகாரோ த³ர்ஶிதோ த்³விதீயபாதே³
கு³ருஸம்ப்ரதா³யஸித்³தா⁴நாம் ஶஸ்த்ரவிஶேஷாணாம் புந: புநரப்⁴யாஸோ
மந்த்ரதே³வதாஸித்³தி⁴கரணமபி நிரூபிதம் த்ரு’தீயபாதே³ । ஏவம்
தே³வதார்சநாப்⁴யாஸாதி³பி: ⁴ ஸித்³தா⁴நாமஸ்த்ரவிஶேஷாணாம் ப்ரயோக³ஶ்சதுர்த²பாதே³
நிரூபித: ।க்ஷத்ரியாணாம் ஸ்வத⁴ர்மாசரணம் யுத்³த⁴ம் து³ஷ்டஸ்ய

த³ண்ட³ஶ்சோராதி³ப்⁴ய: ப்ரஜாபாலநம் ச த⁴நுர்வேத³ஸ்ய ப்ரயோஜநம் । ஏவம் ச
ப்³ரஹ்மப்ரஜாபத்யாதி³க்ரமேண விஶ்வாமித்ரப்ரணீதம் த⁴நுர்வேத³ஶாஸ்த்ரம் ।
ஏவம் கா³ந்த⁴ர்வவேத³ஶாஸ்த்ரம் ப⁴க³வதா ப⁴ரதேந
ப்ரணீதம் । கீ³தவாத்³யந்ரு’த்யபே⁴தே³ந ப³ஹுவிதோ⁴ऽர்த:² ।
தே³வதாராத⁴நநிர்விகல்பகஸமாத்⁴யாதி³ஸித்³தி⁴ஶ்ச கா³ந்த⁴ர்வவேத³ஸ்ய
ப்ரயோஜநம் ।
ஏவமர்த²ஶாஸ்த்ரம் ச ப³ஹுவித⁴ம் । நீதிஶாஸ்த்ரமஶ்வஶாஸ்த்ரம்
ஶில்பஶாஸ்த்ரம் ஸூபகாரஶாஸ்த்ரம் சது:ஷஷ்டிகலாஶாஸ்த்ரம் சேதி
நாநாமுநிபி: ⁴ ப்ரணீதம் தத்ஸர்வமஸ்ய ச ஸர்வஸ்ய லௌகிகவத்ப்ரயோஜநபே⁴தோ³
த்³ரஷ்டவ்ய: ।
ஏவமஷ்டாத³ஶ வித்³யாஸ்த்ரயீஶப்³தே³நோக்தா: । அந்யதா² ந்யூநதாப்ரஸங்கா³த் ।
ததா²ஸாங்க்²யஶாஸ்த்ரம் ப⁴க³வதா கபிலேந ப்ரணீதம் । அத²
த்ரிவித⁴து:³கா²த்யந்தநிவ்ரு’த்திரத்யந்தபுருஷார்த²இத்யாதி³ஷட³த்⁴யாயம் ।
தத்ர ப்ரத²மேऽத்⁴யாயே விஷயா நிரூபிதா: । த்³விதீயேऽத்⁴யாயே
ப்ரதா⁴நகார்யாணி । த்ரு’தீயேऽத்⁴யாயே விஷயேப்⁴யோ வைராக்³யம் ।
சதுர்தே²ऽத்⁴யாயே விரக்தாநாம் பிங்க³லாகுரவாதீ³நாமாக்²யாயிகா: ।
பஞ்சமேऽத்⁴யாயே பரபக்ஷநிர்ணய: ।ஷஷ்டே²ஸர்வார்த²ஸங்க்ஷேப: ।
ப்ரக்ரு’திபுருஷவிவேகஜ்ஞாநம் ஸாங்க்²யஶாஸ்த்ரஸ்ய ப்ரயோஜநம் ।
ததா² யோக³ ஶாஸ்த்ரம் ப⁴க³வதா பதஞ்ஜலிநா ப்ரணீதம் । அத²
யோகா³நுஶாஸநமித்யாதி³ பாத³சதுஷ்டயாத்மகம் । தத்ர ப்ரத²மபாதே³
சித்தவ்ரு’த்திநிரோதா⁴த்மக:ஸமாதி⁴ரப்⁴யாஸவைராக்³யரூபம்
ச தத்ஸாத⁴நம் நிரூபிதம் । த்³விதீயே பாதே³ விக்ஷிப்த
சித்தஸ்யாபி ஸமாதி⁴ஸித்³த்⁴யர்த²ம் சித்தவ்ரு’த்திநிரோதா⁴த்மக:
யமநியமாஸநப்ராணாயாமப்ரத்யாஹாரதா⁴ரணாத்⁴யாநஸமாத⁴யோऽஷ்டாங்கா³நி
நிரூபிதாநி । த்ரு’தீயே பாதே³ யோகி³விபூ⁴தய: । சதுர்தே² பாதே³ கைவல்யமிதி ।
தஸ்ய ச விஜாதீயப்ரத்யயநிரோத⁴த்³வாரேண நிதி³த்⁴யாஸநஸித்³தி: ⁴
ப்ரயோஜநம் ।
ததா² பஶுபதிமதம் பாஶுபதம் ஶாஸ்த்ரம் பஶுபதிநா
பஶுபாஶவிமோக்ஷணாய -அதா²த: பாஶுபதம் யோக³விதி⁴ம் வ்யாக்²யாஸ்யாம
இத்யாதி³ பஞ்சாத்⁴யாயம் விரசிதம்।தத்ராத்⁴யாயபஞ்சகேநாபி கார்யரூபோ

ஜீவ: பஶு: காரணம் பதிரீஶ்வர: । யோக:³ பஶுபதௌ சித்தஸமாதா⁴நம் ।
விதி⁴ர்ப⁴ஸ்மநா த்ரிஷவணஸ்நாநாதி³ர்நிரூபித: து:³கா²ந்தஸம்ஜ்ஞோ மோக்ஷஶ்ச
ப்ரயோஜநம் । ஏத ஏவ கார்யகாரணயோக³விதி⁴து:³கா²ந்தா இத்யாக்²யாயந்தே ।
ஏவம் வைஷ்ணவம் நாரதா³தி³பி: ⁴ க்ரு’தம் பஞ்சராத்ரம் । தத்ர
வாஸுதே³வஸங்கர்ஷணப்ரத்³யும்நாநிருத்³தா⁴ஶ்சத்வார: பதா³ர்தா² நிரூபிதா: ।
ப⁴க³வாந்வாஸுதே³வ:ஸர்வகாரணம் பரமேஶ்வர: । தஸ்மாது³த்பத்³யதே
ஸங்கர்ஷணாக்²யோ ஜீவ: । தஸ்மாந்மந: ப்ரத்³யும்நஸ்தஸ்மாத³நிருத்³தோ⁴ऽஹங்கார:
।
ஸர்வே சைதே ப⁴க³வதோ வாஸுதே³வஸ்யைவாம்ஶபூ⁴தா: । தத³பி⁴ந்நா
ஏவேதி ப⁴க³வதோ வாஸுதே³வஸ்ய மநோவாக்காயவ்ரு’த்திபி⁴ராராத⁴நம் க்ரு’த்வா
க்ரு’தக்ரு’த்யோ ப⁴வதீத்யாதி³ ச நிரூபிதம் ।
ததே³வம் த³ர்ஶித: ப்ரஸ்தா²நபே⁴த:³ ।ஸர்வேஷாம் ச ஸங்க்ஷேபேண த்ரிவித⁴
ஏவ ப்ரஸ்தா²நபே⁴த:³ । தத்ராऽऽரம்ப⁴வாத:³ ஏக: । பரிணாமவாதோ³ த்³விதீய: ।
விவர்தவாத³ஸ்த்ரு’தீய: । பார்தி²வாப்யதைஜஸவாயவீயாஶ்சதுர்விதா:⁴
பரமாணவோ த்³வ்யணுகாதி³க்ரமேண ப்³ரஹ்மாண்ட³பர்யந்தம் ஜக³தா³ரப⁴ந்தே ।
அஸதே³வ கார்யம் காரகவ்யாபாராது³த்பத்³யத இதி ப்ரத²மஸ்தார்கிகாணாம்,
மீமாம்ஸகாநாம் ச ஸத்த்வரஜஸ்தமோகு³ணாத்மகம் ப்ரதா⁴நமேவ
மஹத³ஹங்காராதி³க்ரமேண ஜக³தா³காரேண பரிணமதே । பூர்வமபி
ஸூக்ஷ்மரூபேண ஸதே³வ கார்யம் காரணவ்யாபாரேணாபி⁴வ்யஜ்யத இதி
த்³விதீய: பக்ஷ:ஸாங்க்²யயோக³பாதஞ்ஜலபாஶுபதாநாம் । ப்³ரஹ்மண:

பரிணாமோ ஜக³தி³தி வைஷ்ணவாநாம் ।ஸ்வப்ரகாஶபரமாநந்தா³த்³விதீயம்
ப்³ரஹ்ம ஸ்வமாயாவஶந்மித்²யைவ ஜக³தா³காரேண கல்பத இதி த்ரு’தீய:
பக்ஷோ ப்³ரஹ்மவாதி³நாம் ।ஸர்வேஷாம் ப்ரஸ்தா²நகர்த்ரூ’ணாம் முநீநாம்
விவர்தவாத³பர்யவஸாநேநாத்³விதீயே பரமேஶ்வர ஏவ ப்ரதிபாத்³யே
தாத்பர்யம் । ந ஹி தே முநயோ ப்⁴ராந்தா:ஸர்வஜ்ஞத்வாத்தேஷாம் ।
கிம் து ப³ஹிர்விஷயப்ரவணாநாபாதத: புருஷார்தே² ப்ரவேஷோ ந
ஸம்ப⁴வதீதி நாஸ்திக்யவாரணாய தை: ப்ரகாரபே⁴தா:³ ப்ரத³ர்ஶிதா: ।
தத்ர தேஷாம் தாத்பர்யமபு³த்³த்⁴வா வேத³விருத்³தே⁴ऽப்யர்தே²
தாத்பர்யமுத்ப்ரேக்ஷ்யமாணாஸ்தந்மதமேவோபாதே³யத்வேந க்³ரு’ஹ்ணந்தோ ஜநா
நாநாபத²ஜுஷோ ப⁴வந்தீதி ஸர்வமநவத்³யம் ॥
இதி ஶ்ரீமது⁴ஸூத³நஸரஸ்வதீவிரசித: ப்ரஸ்தா²நபே⁴த:³ஸமாப்த:॥

